
Социалистическӧй зеіяледелие 
лобедаяслы смотр

Талун Москваын коймӧ- 
дысь * воссьӧ Ставсоюзоа 
сельскохозяйственной выс- 
тавка. Талун уна дас сюрс 
йосетительяс * тыртасны 
выставкалысь п а с ь к ы д 
просьпектъяс, мича пло- 
щадьяс. Найӧ тӧдмасясны 
передовӧй колхозъяс, МТС- 
яс, видзму овмӧсса пере- 
довикъяс да специалистъ- 
яс удж опытӧн.

Кольӧм во озьтр вӧлі 
социалистичвскӧй видзму 
овмӧс олӧмын гыриеь сӧ- 
бытиеясӧн. . Тайӧ вонас 
партия да правительство 
лэдзисны уна постановле- 
ниеяс, кодъясӧо веськӧдӧма 
колхознӧй производство- 
лысь став отрасльяс мощ- 
нӧя развивайтӧм вылӧ.

Колхознӧй крестьянство 
партиялысь да правитель- 
стволысь поетановлениеяс- 
сӧ встретитісны славнӧй 
делӧясӧн, организованнӧй 
уджӧн.

Сы в ы л ӧ видзсдтӧг, 
кӧть эськӧ 1940 воын по- 
воддя эз вӧв благопряят- 
нӧй видзму овмӧслы, кол- 
хозъяс шедӧдісны вылын 
урожай. СССР-ын няньяс- 
лӧн валовӧй сбор везтыр- 
тіс важ Россияын медся 
урожайнӧй 1913 воея ва- 
ловӧй сбор да воио 7,з 
миллиард пудйӧдз. Миян 
странаса передовӧй кол- 
хозъяс, кодъясӧс предста- 
витӧма Ставсоюзса сель- 
скохозяйственнӧй выстав- 
ка вылӧ, шедӧдісны зер- 
новӧйяслыоь гектар вы- 
лысь 20-25 центнер да вы- 
лынджык урожай.

Тӧдчымӧн унджык кол- 
хоз да видзму овмӧсса пе- 
редовик ВСХВ вылын 
участвуйтӧ " и миян рес- 
публикаысь да районысь, 
кодъяс 1940 воьін отличит- 
чисны вылын урожаӥ да 
скӧтлысь удойность КЫІІӦ-

дӧм вӧсна тышын. Мнян 
районысь ставсӧ вӧлі рай- 
сӧвет исполкомӧн выпсьӧ- 
дӧма 107 передовик, сы 
лыдып 9 передовӧй колхоз 
да МТФ. Мукӧдыс видзму 
овмӧсса да животновод- 
ствоса передовикъяс.

1941 вося выставка вы- 
лын участвуйтӧмӧн, миян 
колхоӟъяс да видзму ов- 
мӧсса передовикъяс" гӧд- 
масясны выставкаса па- 
вильонъясын представитӧм 
прекрасной материалъяс- 
ӧн, изучитасны гырысь 
да устойчивӧй урожайяс 
завоюйтысь овмӧсъяслысь 
опыт да кутасны паськыд- 
джыка применяйтны иере- 
довӧй колхозъяслысь опыт 
аслаиыс колхозъясын, ко- 
ді, тӧдӧмысь, оз вермы не 
сетны водзӧ успешнӧя 
видзму овмӧс развивай- 
тӧмын влияние.

1941 вося выставка лоб 
содиалистическӧй земле 
делие победаяслы смотрӧн. 
Тайӧ выставкаыс отсалас 
нӧшта ёнджыка паськӧд- 
ны да закрепитны социа- 
листнческӧй видзму овмӧс- 
ӧн шедӧдӧм успехъяс 
Колхозъяслы да МТС-яслы 
сійӧ отсалас сувтӧдны ас- 
ланыс овмӧслы служба вы- 
лӧ урожайность да живот- 
новодстволысь продуктив- 
ность кыпӧдӧмлысь нӧшта 
используйттӧм резервъяс.

Таво ВКП(б) XVIII Став- 
сонШіа конференция реше 
ниеясӧн да колхозникъ- 
яслӧн уджысь содтӧд мын- 
тыоьӧм йылысь СССР-са 
СІІК да ВКП(б) ЦК-лӧн 
март 6 лунся постановле- 
ниеӧн вооружитчӧмӧн, кол- 
хозъяс уснешнӧя справит- 
часны тувсов гӧра-кӧдза 
уджъясӧн да котыртасны 
тыш сталинскӧй 8 милли- 
ард пуд нянь шедӧдӧмвӧс- 
на.

П О С Т А Н О В Л Е Н И Е
ВКП(б) райком бюро да райсӧвег исполком ӧтувья заседаниелӧн

Колхозъясын навозсхранилищеяс стрӧитом йылысь
„Коми АССР-са колхозъ- 

ясын иавозоуранилищеяо 
строитӧм, куйӧд ВИДЗӦМ 
упорадочитӧм да муяс 
ВШІВЬӦДӦМ вылӧ торф ис- 
пользуйтӧм йылысь“ Коми 
АСОР-са Совнаркомлӧн да 
ВКІІ(б) обком бюролӧн 
1940 во декабрь 24 лунся 
постановление миян район- 
оа колхозъясӧн олӧмӧ 
пбртсьӧ дзяк неудовлет- 
ворительнӧя. Районын 78 
колхоз пытшкысь навозо- 
хранилищеяс стрӧитны за- 
воддтчисиы сӧмын 22 кол- 
хозын. Торйӧн нин лёк де- 
лӧыс Вотчаса да Горьков- 
скӧй сиктсӧветъясса кол- 
хозъясын. Тайӧ оиктсӧвет- 
ясса торъя колхозъясысь 
руководительяс, кыдзи 
„Водзӧ“ колхозса предсе- 
датель Попов ёрт, Воро- 
шилов нима колхозысь 
Носков ёрт явнӧя игнори- 
руйтӧны Коми АССР-са 
ӦНК да ВКП(б) обкӧмлысь 
постановлениесӧ. Найӧ 
кӧть и вӧрсӧ заготовитіс- 
пы тырмымӧн, но навозо-

1941 вося май 16 лун.

хранилищеяс стрӧитӧм-іяс виліЗ строителыюй бри 
лыоь срокъяс позьтёма, гадаяс дінӧ тппйптгчгтлысь срокъяс позьтӧма 
нюжӧдёпы. Ранзо, сельис- 
полкомса лредседательяо, 
первичнӧӥ парторганиза- 
цияса секретарьяо зэв ола- 
ба веськӧдлӧны тайӧ зэв 
колана делӧнас, эз обес- 
печитны лесоматериал за- 
готовитӧм да навозохрапи- 
лищеяс стрӧитӧм бӧрся 
быдлунъя контроль, тайӧ 
делӧсӧ лэдзисны самотек 
вылӧ.

ВКП(б) райкомлӧы бюро 
да райеӧветлӧн исиолком 
навозохранилищеяс стрӧи- 
тӧм кузя татшӧм положе- 
ние водзӧ лыддьӧны тер- 
питны позьтӧмӧн да тре- 
буйтӧны райзоса веськӧд- 
лысьяссянь, первичнӧй 
парторганизацияясса сек- 
ретарьяссянь да сельис- 
полкомъясса да колхозъ- 
ясса председательяссянь:

1. Колхозъясысь став 
строительнӧӥ бригадаяс 
пыржӧ переключитны на- 
возохранилищеяс стрӧи- 
тӧм вылӧ. Подсобнӧй уджъ-

  -£--
гадаяс дінӧ торйӧдны сод- 
тӧд йӧз выіі сэтшӧм рае- 
четӧн, медым обеспечигньг 
быд колхозыи навозохра- 
нилищеяс стрӧитӧм кузя 
план тыртӧм ие сёрӧн- 
джык кыдз тавося июнь 1 
лунӧдз.

2 . Решитолыгӧя пресе- 
кайтны бт.[Д пӧлӧс попыт- 
каяс торъя іеолхозса вееь- 
кӧдльгсьяслысь, кодъяс 
зільӧны таӥӧ делӧсӧ ню- 
жӧдны арӧдз. Татшӧм по- 
пыткаяссӧ д о н ъ я в н ы  
кыдз нежелание вглполнит- 
ны вышестоящӧй партий- 
нӧй да сӧветскӧй органъ- 
яслысь решениеяс да та- 
йӧ важнейшӧй мероприя- 
тиесӧ орӧдӧмысь кыскыны 
кывкутӧмӧ.

3. Быд колхозын индӧм 
срокъяс кежлӧ навозохра- 
нилищеяс стрӧитӧм вӧсна 
персоналыіӧй ответствен- 
ность возложитны сельис- 

полкомъясса да колхозъ- 
ясса председательяс вылӧ.

ВКП(б) Сыктыв райкомса секретарь И. РОЧЕВ. 
Раӥсӧвет исполкомса председатель В. КАРМАНОВ.

Уджавны босьтчим график серти

Мехвӧрпунктьяслӧн ордйысьӧм
Гагшор мехвӧрпунктса 

рабочӧйяслӧи да инженер- 
но-техническӧй работшікъ- 
яслӧн коллектив, СССР-са 
Наркомлеслӧн медбур ле- 
созаготовителыіӧй пред- 
приятие вылӧ Отавсоюзса 
ордйысьӧм йылысь усло- 
вие обсудитӧм бӧрыи, шу- 
ис включитчины социа- 
листическӧй ордӥысьӧмӧ 
да чукӧстіс Коӥгорт мех- 
вӧрпунктса рабочӧй кол- 
лективӧс. Гагшор мехвӧр- 
пунктса рабочӧйяс кӧсйы- 
сисны 1941 вося вӧрліэдз- 
ан план 100 прӧчент вылӧ 
тыртни декабрь 20 лун
кежло.

Гожся заготовкаяс таііӧілунъд нормаяс 
вӧрпунктын мунӧны кыкітырталӧ СОДТӦДӦІІ.

участокын—Зимовкаын да 
Ііван-Чомьяын. Найӧ ӧта- 
мӧдкӧд ордйысьӧны.

„Красныӥ Октябрь“ кол- 
хозыоь сезонникъяслӧн 
бригада (бригадирыс Ко- 
липов ёрт), сплотка вы- 
лын лунч^я яормаяссӧ вы- 
полняйтӧ 150 прӧчент вы- 
лӧ. Найӧ ас вылӧ босьтлӧм 
обязательство—пуръя в н ы 
1600 кубометр—честьӧн 
пӧртісны олӧмӧ. —

Колипов ёрт бригадаысь 
оз кольччы іі Вотча Чаиа- 
ев нима колхозса Пыстин 
ёртлӧн комсомольскӧй брп- 
гада. Тайӧ бригадаыс 

сідзжӧ

Гӧра-кӧдза уджъяс вы- 
лӧ петӧм колхозникъяс 
виччысьӧны важысянь нін. 
—Кор нин со бара воас еі- 
йӧ кадыс-а!—тшӧкыда вӧлі 
кылан колхозникъяс сёр- 
ниысь.

Со и воис гӧра-кӧдза 
уджъяс вылӧ петан кад. 
Май 21 лунӧ 3 час асы- 
лын колхозникъяс да кол- 
хозницаяс организованнӧя 
петісны муяс вылӧ. Став- 
ныс найӧ тътрӧмаӧсь ӧти 
желаниеӧн—гӧра-кӧдза ну- 
ӧдны дженьыд срокӧн да 
качественнӧя, быд лун вы- 
полняйтны установитӧм 
графикъяс. Звенояс бось- 
тчисяы ордйысьны.

Кӧдзны петан первойя 
лунӧ жӧ колхозникъяс ше-

дӧдісны бур результатъяс. 
Гӧрысьяс М. И. Палыпина 
(первой номера бригадаын 
звеньевӧй), Д. В. Кушма- 
нов, А. С. Палыиина гӧ- 
рисны 0,7 гектарӧн, а 
А. Г. Скрипов тайӧ я«ӧ 
луннао гӧрис 0,9 гектар.

Тайӧ луняас унджык 
колхозникъяс лунъя гра- 
фик выполнитісны содтӧ- 
дӧн.

Колхоз правление удж 
помаоьӧм бӧрын луыся 
уджлы итог вӧчӧмӧн, бура 
уджалысь колхозникъяс- 
лы объявитіс благедар- 
ность.

3. Шустиков,
„Социализм" колхозса председа- 
тель.
Поёл.

Лунъя нормаяс тырталӧны содтӧдӧн
Тувсов гӧра-кӧдза кеж- 

лӧ миян колхоз тыр дась- 
лун шедӧдіс май 1 лун 
кежлӧ. Май 16 лунӧ бри- 
гадаяс да звенояс петісны 
кӧдзны. Май 24 лун кеж- 
лӧ лои гӧрӧма 35 гектар 
да кӧдзӧма 25 гектар.

Кӧдзны петтӧдз на бри- 
гадаяс да звенояс босьт- 
чисны ӧта-мӧд кост социа- 
листичеокӧй ордйысьӧмӧ. 
Ордйысьны босьтчисны и 
колхозникъяс. М. Д. Куш- 
манов ёрт бригадаысь 
членъяс В. В. Кушманова, 
И. А. Кушманова, M. С. 
Васькина да А. В. Маль-

цева ёртъяс гӧрӧмын 
лунъя нормаяс тырталӧны 
115-120 прӧчент вылӧ. 
Мӧдӧд номера бригадаысь 
колхозникъяс, бригадирыс 
М. И. Путинцов, М. И. 
Кущманова, М. ІІутинцова 
да Ё. В. Кушманова лунъя 
нормаяс гӧрӧмын тырта- 
лӧны 120 прӧчент вылӧ.

Социалистическӧй орд- 
йысьӧм под вылын кол- 
хозникъяс шуисны ісӧдза 
эштӧдны матысса лунъясӧ 
да 1941 воын шедӧдны 
вылын урожай.

И. Сенькин, 
Чапаев нима колхозса иредсе- 
датель. Вотча.

КӦМЫН ПОМАССЬӦ
к ы л ӧ д ч о м

Кӧм мехвӧрпунктса ра- 
бочӧйяс ас вылӧ босьтӧм 
обязательствояс честьӧн 
пӧртӧны олӧмӧ. Кӧм ю 
вылысь вӧр катайтӧм эш- 
тӧдӧма да став катайтӧм 
вӧр тайӧ лунъясӧ локтас 
Воктым и) вылӧ. Вокты- 
мып колио нӧшта катайт- 
ны 20 сюрс кубометр, ко- 
дӧс катайтӧм лоӧ эштӧ- 
дӧма 3-4 лунӧн. Талун- 
аски лоӧ эіптӧдӧма сідз 
жӧ и пуръясьӧм.

Кылӧдчан удж ъяс вы- 
лын медся бур показа- 
тельяс шедӧдісны „Боль- 
шевик“ колхозысь И. В. 
Мелехин ёртлӧн бригада, 
коді чорыда кутӧ вӧр- 
пунктлысь переходящӧй 
Краснӧй знамя. Оз омӧля 
уджавны и „Йскра“ да Ка- 
линин нима колхозъясса 
колхозникъяс.

Тані бура вӧлі пуктӧма пар 
тийно-политическӧй удж. 
Агигаторъяс, кыдзи В. В. 
Торопов, Н. А. Попов да 
мукӧд, систематическӧя 
нуӧдӧны налы прикрепи- 
тӧм бригадаясын ВКП(б) 
XVIII Ставсоюзса конфе- 
ренция да ВКП(б) Обком- 
лӧн V пленум решениеяс 
кузя беседаяс.

Вӧрын да кылӧдчӧмын 
уджалысь рабочӧйяс тыш- 
касьӧны вӧрпромышлен- 
ностьса предприятиеяс- 
лӧн Ставсоюзса содиалис- 
тическӧй ордӥысьӧмын пер- 
венство завоюйтӧм вӧсна.

Н. Грязных.
БУРМӦДНЫ ИЗБА-ЧИТАЛЬНЯЯСЛЫСЪ УДЖ

Неважӧн Визинын му- 
ніс политпросвет работ- 
никъяслӧн кустӧвӧй сове* 
щание.

Сов%щание вылын изба- 
читалышясса заведую- 
щӧйяс сёрниысь тыдовт- 
чис, мый некымын изба- 
читальня, кыдз Ниашорса 
(избачыс П. Чепурнов ёрт), 
да Межадорса (избачыс
Куликов ёрт), збыльысь

лоины сиктын культурно- 
массӧвӧй удж нуӧдӧмын 
центрӧн. Тайӧ изба-чи- 
тальняясын уджмунӧ план 
серти, уджалӧны кружокъ 
яс, нетӧны стеннӧй газета- 
яс да овлӧны разнӧй темаяс 
вылӧ беседаяс, лекцияяс.

Асланыс быдлунъя удж- 
ын Чепурнов да Куликов 
ёртъяс мыджсьӧны сиктса 
актив вылӧ, мыйысь и за-

виситӧ найӧ уджлӧн ус- 
пехыс.

Но, колӧ индыны, мый 
унджык изба-читальняыс 
на уджалӧ дзик тырмы- 
тӧма. Изба-читалыіяяс 
уджалӧны плантӧг, стен- 
газетаяс оз лэдзны, круж- 
ковӧй да справочнӧй удж 
сідзжӧ абу котыртӧма.

И. Костин, 
РОНО-са іі/ іі. инспектор.



П О С Т А Н О В Л Е Н И Е
КОМИ АССР-са ВЕРХОВНӦЙ СӦВЕТ ПРЕЗИДИУМЛӦН
Реопублнкаын неграмотность да малограмотность 

бырӧдӧм завершитӧм мунӧм йылыеь
1941 вося май 10 лун кежлӧ неграмотность да 

малограмотность бырӧдӧм мунӧм йылысь даннӧйяс 
кыпӧдӧны серьёзнӧй опасение уджалысь йӧзлысь тре- 
бованиеяс успешнӧя олӧмӧ пӧртӧм вӧсна сы йылысь, 
медым Коми АССР-лысь кызьӧд годовіцина встретитны 
республикаын неграмотность да малограмотность бы- 
рӧдӧм завершитӧмӧн. 0.782 морт неграмотнӧйысь ве- 
лӧдчӧмӧн охватитӧма ставсӧ сӧмын 74 прӧчент да 
8.491 морт малограмотнӧйыоь—64,8 прӧчент. Тррйӧн 
кольччсіны Мылдін район, кӧні неграмотнӧйясӧс *велӧ- 
дӧмӧн охватитӧма 55 прӧчент вылӧ да малограмотнӧй- 
ясӧс—47,9 прӧчент вилӧ; Ухта район—неграмотнӧй- 
ясӧс охватитӧма 53 прӧчент вылӧ да малограмотнӧй- 
ясӧс—29,4 прӧчент вылӧ; ставнас Печорскӧй округ— 
неграмотнӧйясӧс охватитӧма 54 прӧчент вылӧ да ма- 
лограмотнӧйясӧс—41 прӧчент вылӧ.

Коми АССР-лысь кызьвося юбилей праздничайт- 
тӧдз кольӧм вывті дженьыд срок учнтывайтӧмӧн, Коми 
АССР-са Верховнӧй Сӧветлӧн Президиум тшӧктӧ Коми 
АССР-са Просвещение кузя ІІароднӧй Комиссар Подо- 
рова ёртлы, уджалысь йӧз депутатъяслӧн окружнӧй, 
районнӧй да городскӧй Сӧветъяс исполкомъясса пред- 
седательяслы витлунъя срокӧн помавны став негра- 
мотнӧйясӧс да малограмотнӧйясӧс велӧдӧмӧн охватит- 
ӧм, та могысь кылӧдчанінъясын, колхозъясын, вӧр- 
участокъясын ликбезшколаяслысь содтӧд сеть котыр- 
тӧмӧн.

Коми АССР-са Верховяӧй Оӧветлӧн Президиум 
чуксалӧ Мылдін, Ухта, Железнодорожнӧй, Удора 
районъясса да Печорскӧй округса да мукӧд районъ- 
ясса уджалысь йӧз депутатъяслӧн местнӧй Сӧветъяс- 
са став депутатъясӧс, учительясӧс, колхозникъясӧс, 
культармеецъясӧс республикаса передовӧй раӥонъяс 
пример серти активнӧя включитчыны неграмотнӧйяс- 
ӧс да малограмотнӧйясӧс велӧдӧм кузя уджӧ да Коми 
АССР-лӧн кызьвося юбилей кежлӧ шедӧдны неграмот- 
ность да малограмотыость бырӧдӧм завершитӧм да 
Коми АССР-ӧс сплошнӧй грамотностя республнкаӧ 
пӧртӧм.

Коми АССР Верховнӧй Сӧвет Президиумеа Председатель
Г. ВЕТОШКИН.

Коми АССР Ворховнӧй Сӧвет ГІрезидиумса Секрвтарь
В. ФИЛИППОВ.

Сыктывкар. 1941 вося май 19 лун.

грамотностя сиктсоеет вӧсяа
Чухлӧм сиктеӧветын пе- 

грамотнӧйясӧс да малогра- 
мотнӧйясӧс волӧдӧм йы- 
лысь вопрос сувтӧдсьыліс 
нин ые ӧтчыд. Тшӧкыда 
обсуждайтеьывліс снктеӧ- 
иет сессия вылын, партий- 
но-комсомольскӧй собра- 
ннеяс вылыи, но делӧыс 
век жӧ водзӧ двигийтчис 
омӧля.

СиктсӦветса да партор- 
іанизацияса руководнтель- 
яс сувтӧдасны вопрос, об- 
еудитасньг... сэсся и ву- 
нӧдчӧны, пугссьӧ бара за- 
тишье. Ӧти кывйӧи кӧ шу- 
ны, тайӧ удж участок вӧс- 
наыс нокод кывкутӧм эз 
нуӧд. Культармеецъяслӧн 
эм ыджыд армия, но пайӧ 
удж бӧроя ни ропо, ни 
сиктсӧвет эз к о н т р о л и- 
руйт, наӧн быдлунъя весь- 
кӧдлӧм эз вӧв. И артмис— 
ӧтияс уджалісны, а мӧдъ- 
яс куйліскы бок выланыс.

Со ӧти пример. Трако- 
матознӧй сестра В. Давы- 
дова да акушерка А. Бавь- 
ялова ёртъяс, кодъяслы

вӧ.пі прикрепитӧма негра- 
мотнӧйяслысь группа, не- 
грамотнӧйяс дорӧ во чӧ- 
жӧн ввтлісны ӧтчыд, мыіі- 
ысь иайис лои вештӧма 
кул ьтармеецъяоись.

Бӧръя кадӧ сиктса сӧвот 
да партийяо-комсомольс- 
кӧй организацияяс серь- 
ёзнӧя босьтчисны уджӧ. 
Став неграмотнӧйсо да ма- 
лограмотнӧйсӧ лои иш- 
мыртӧма велӧдчӧмӧн. Во- 
рошилов иима колхозын 
культармеец Попов ёрт 
велӧдчӧмӧн' шымыртіс 25 
мортӧс.

Сиктса партийнӧй да 
комсӧмольскӧй ор ганиза-
цияяс да сиктса сӧвет 
водзын сулалӧ мог—быд 
лун коптролируйтны пе- 
грамотнӧйясӧс да мало- 
грамотнӧйясӧс велӧдӧм 
мунӧм б ӧ р с я да Коми 
АССР-лӧн ХХ-ӧд годовщи- 
на к е ж л ӧ сиктсӧветӧс 
пӧртіш дорвыв грамотно- 
стя сиктсӧветӧ.

С. Кушманов,
Чухлом НСІД-еа директор.

Бырӧдам колхозы н неграмотность
Миян колхозын ӧнӧдз на 

лыддьыссьӧ 14 морт не- 
грамотнӧй, коді колхоз- 
никъяслӧн общӧй лыд 
дінӧ составляйтӧ 3,9 прӧ- 
ч е н т.

Сы могысь, медым кол- 
хозӧс пӧртны тырвыйӧ 
грамотнӧйӧн, мн примитім 
практическӧй меропрнятне- 
яс. Став неграмотнӧй да 
малограмотнӧй дінӧ прик- 
репитӧма культармеецӧс.

Культармеецъяс кол- 
хозын неграмотнӧйясӧс да 
малограмотнӧйясӧс велӧ- 
дӧм щуисны помавны Ко- 
міі автопомияльт кызъӧд 
годовщина лун кежлӧ да 
ордйысьны чукӧстісны 
„Заря" колхозӧ прикре- 
питӧм культармеецъясӧс.

„Социализм“ 
датель. Поёл.

3. Шустиков,
колхозса иредсе-

озимои
КУЛЫУРАЯС
ДӦЗЬӦРИТӦМ

Медым шедӧдны ӧзнмӧ- 
вӧй культураяслысь вы- 
лын урожай, на бӧрся 
бур дӧзьӧр колӧ пуктыны 
тулыссянь жӧ. Сы могысь, 
медым му вылын эз об- 
разуйтчы корка, колӧ ас- 
кадӧ нуӧдны пиняйтӧм. 
Медся плотнӧй корка об- 
разуйтчӧ бесструктурнӧй 
почваын. Корка ёна кось- 
тӧ му да оз лэдз пырны 
сынӧдлы быдмысь вужъяс 
дорӧ. Сӧмын пиняйтӧм 
небзьӧдӧ му, ӧддзӧдӧ ӧзим 
вужъяслысь быдмӧм да 
весалӧ му ёгтурунъясысь. 
Пиняйтны оз ков ни сёр, 
ни водз, а корка образуйт- 
чытӧдз на, кор му бура 
разалӧ.

Пиняйтны позьӧ кӧрт 
пӧперега радъяса ііиняӧн 
(зигзагӧн). Куститчӧм ӧзим 
пӧзьӧ пиняйтны кык пӧв, 
а омӧля куститчӧм ӧзим— 
ӧти пӧв. Пиняйтны позьӧ 
став ӧзимоӧ, лыаа муяс- 
ысь ӧтдор.

Медым ӧддзӧдны ӧзим- 
лысь куститчӧм да быд- 
мӧм, колӧ нуӧдны под- 
кормка. ІІодкормка мед- 
водз колӧ нуӧдны семен- 
нӧй участокъяс вылын. 
Та вылӧ колӧ заптыны 
куйӧд ва, чипан куйӧд да 
пӧим. Куйӧд ва н у с ь ӧ 
пиняйтӧм водзвылын.

Гектар вылӧ подгшрмка 
нуӧдӧм вылӧ колӧны та- 
тшӧм удобрениеяс:

1. 20,5 прӧчента суль- 
фат а м м о н и й —100-150 
килограмм.

2. 18 нрӧчеита супсрфос- 
фат—200-250 килограмм.

3. 41 прӧчента калий- 
нӧй сов—50-75 килограмм.

4. ІІӧим—0,4-0,6 тошіа.
5. Чипан куйӧд—0,5-0,6 

тонна.
ІІач пӧим колӧ пуны 

мукӧд минеральнӧй либӧ 
азотистӧй да фосфорнӧй 
удобреішояскёд ӧтвыв.

Куйӧд ва ӧти гектар 
вылӧ иуоьӧ 5-8 тониа. Ку- 
йӧд ва му вылӧ нутӧдз 
сорсьӧ вакӧд (3 юкӧи ва 
ВТ.ГЛӦ 1 юкӧн куйӧд ва со- 
рӧмӧн). Куйӧд ваӧн ӧзимъ- 
яс киськалӧм вылӧ колӧ 
вӧчіш бӧчкаяс. Куйӧд ва- 
ӧн ӧзимъяс киськалӧм бӧ- 
рып колӧ найӧс дзше пыр 
пиняйтны.

Тайӧ агротехническӧй 
мероприятисяссӧ, медым 
шедӧдны ӧзимӧвӧй куль- 
тураяслідсь ыджтдд уро- 
жай, колӧ нуӧдны быть 
быд колхозын, ниӧти му 
пласт кольтӧг.

Е. Плесовская, 
Райзоса старшӧй агроном.

ВОТЧАЫН КӦДЗА МУНӦМ
Вотчаса , колхозъясын 

май 24 луи кежлӧ гӧрӧма 
83 гектар да кӧдзӧма 81 
гектар. Медся организован- 
нӧя гӧра-кӧдза уджъяс му- 
нӧны ,Д0гыдлань“ да Ча- 
паев иима колхозъясын. 
Чапаев нима колхоз гӧрис 
35 га да кӧдзис 25 гектар. 
Тані унджык колхозникыс 
0,6 гектар норма *цырйи 
гӧрӧны 0,8-0,9 гектарӧн.

Бура уджалӧ 7 номера 
отрядысь тракторист Я. С. 
Другӧв ёрт. Сійӧ сменаын 
гӧрӧ 7 гектарӧн.

Кушманов.

Европаын, Африкаын да Азияын война
(Май 22 да 23  лунся  военнӧй 

действаеяслӧн дневник)
Средиземпӧӥ море бассейнын 

мунӧны Крит ді вӧсна чорыд 
тышъяс. Ділӧн торъя пунктьясӧ 
вӧлі чеччӧдӧмаӧсь германскӧй 
парашютистъяслӧн вылт» от- 
рядъяо да войззкаяс. Морскӧй 
туйӧд Крит ді вылӧ дееантъяе
шыбытӧм могысь немецъяс и с - 'яТаббания районъясын
пользуитоны неыджыд суднояс, 
ісодъяс пересекайтӧны Крит да 
Лунвыв Греция костса морелысь 
вскньыдджык полоеа. Онъя ка- 
дӧ тышъяс мунӧны Гераклион
да Суда залив районъясын.
Немецъяслы удайтчис закрепит- 
чыны, передайтӧ Рейтер агент- 
ство, сӧмын ӧти тӧдчана пункт- 
UH--M алем и аэродром ын.

Войвыв Африкаын, Соллум
дорса да Тобрук районъясьгн, 
активнӧй военнӧй действиеяс
эз вӧвны. Индыссьӧ разведыва- 
тельнӧй отрядъяслӧн доятель- 
ность.

Абиссинияын Еондар районын 
Чильги окрестностьясын англо- 
суданскӧй войскаяс воисны то- 
пыд соприкосновениеӧ итальян- 
скӧй войскаяскӧд. Лунвывсянь 
да войвывсянь наступайтысь  
английскӧй колоннаясӧн кы тта-

лома кык итальянскӧй•э « дивизия.

Иракын основнӧй ты ш ъяс м у- 
нісны Эль-Фалуджа районын. 
ІІР„акскӧй войскаяс, юӧртӧ ирак- 
скӧй ком андование, атакуйтісны  
англичанаӧс Эль-Фалуджа да

1 авас Офи агентство кывъяс 
серти Элг,-Фалуджа кар бӧр лои 
иракскӧй войскаяс киын.

Иракскӧй воздушнӧй вынъяс- 
лӧн самолётъяс бомбардируй- 
тісны Синельдебанын англича- 
налысь военнӧй лагерь.

Английскӧй самолӧтъяс " вӧча- 
лісны Вашващ да Рашид ла- 
герьяс вылын, а сідзж ӧ Багдад  
вылын разводывательнӧй по- 
лётъяс.

* * *
Англо-германекӧй фронт вылыи 

сущ ественнӧйыс нинӧм эз ло. 
Май 22 лунӧ германскӧй авиа- 
ция вӧчаліс разведывательнӧй 
полётъяс Англия да английскӧй 
территориальнӧй ваяс вылын. 
Море вылын германскӧй под- 
воднӧй лодкаяс вӧйтісны некы- 
мын английскӧй судно.

(ТАСС).

Скарлатина—сьӧкыд заразнӧй висьӧм
Скарлатщіаӧн ёнджыкасӧ 

висьӧііы челядь, но вермӧ- 
ны висьны и гырысь йӧз, 
кодъяс эз висьлыны сійӧн 
челядь дырйиыс.

Скарлатинаӧы висьысь- 
лӧн лоӧ ыджыд жар, а 
мукӧд кадӧ тшӧтш и кын- 
тӧ. Виелысь жалуйтчӧ юр 
да гор1 висьӧм вылӧ, вом 
пытшка сылы петӧны 
гӧрд я, ъяс. В исьысьлӧіі 
вопіӧ аппетит, развивайт- 
сьӧ слабость, узьсьӧ, шо- 
гӧдӧ. Первой либӧ * міід 
сутки помын висьысьлы 
шеяас, морӧсас, а сэсся 
телӧ паеьтаыс, кисьтӧ 
гӧрд-чутъяс, яйыс гӧрдӧ- 
дӧ да лоӧ чорыдӧн.

Жар продолжайтчӧ 3-5 
лун, а мукӧд дырйи 6-7 
лунчӧж. Та бӧрьін жар 
чинӧ да лоӧ аипетит, ви- 
сыісьлӧіі состоявиеыс 
быдлун бурмӧ. 10-13 луп 
бӧр*ьш вӥсьысьлӧн кучи- 
кмс заводитӧ кялльысьы-
II ы.

Скарл ат и цаӧи в исыл сь-
ЯСЛӦН КОКНІІ и сьӧкыд 
случайясын вермӧны лоиы 
осложнениеяс: пёльяс,
кйкок суставъяслӧн тшы- 
кӧм да тыяолӧн воспалс- 
ление.

Медым эз лоны скарла- 
тинаӧи виеьмӧмч^яс, колӧ 
сійӧс аскадын продупре- 
дитиы. Кор челядь ку- 
тасны норасьяы горш 

вылӧ да эм кӧ 
жар, колӧ найӧс 
петкӧдлыны врач-

висьом
налӧн
пыржӧ

лы да первой лунсяньыс 
жӧ примитны колана ме- 
раяс. Вердны кокни сёян- 
ӧн: йӧлӧн, маннӧй рокӧн, 
еджыд няньӧн. Висьысьлы 
колӧ торйӧдны горъя ком- 
ната либӧ ігрӧватьсӧ зана- 
весавньт да не лэдзнн сы 
дорӧ мукӧд челядьӧс. Ви- 
сьысь бӧрысь колӧ уха- 
живайтны ӧти мортлы да 
некодлы не сетыы сылысь 
паськӧмсӧ. Ухаживайт- 
ысь должен пасьтавны 
чистӧй халат, юрсӧ кӧр- 
тавны чышъянӧн, киеӧ 
майдӧгӧн бура мыссьиыы 
висьысь дорӧ быд инмӧд- 
чылӧм бӧрын.

Школаӧ, детскӧй садйӧ 
лнбӧ яслиӧ ветлысь че- 
лядъ висьмӧм йылысь 
мамъяс долженӧсь вцсь- 
тавны врачлы, медым сі-- 
ӥӧ вермис примитлы ви- 
сьӧмлы паныд мераяс. 
Висьысьӧс гортысь боль- 
пицаӧ иуӧм бӧрын поме- 
іцениеын колӧ вӧчны до- 
зинфекция, паськӧмсӧ 
мыськыны содаа ваӧн лнбӧ 
кунваӧн, медым кулісны 
скарлатиналӧн микробъ- 
ясыс, кодъяс новлӧдлӧны 
висьӧмсӧ.

Оварлатипа висьӧм пре- 
дупредитӧмын медбур 
нороприятиеӧн лоӧны 
уколъяс. Уколалӧм йӧз 
скарлатинаӧн озджык 
висьны да п висьӧдӧ кӧ— 
коквиа.

С. 11. Безносов,
райздрапотделса заведующӧй.

Лодыръяс почетынӧсь
Неважӧн Макоим Горь- 

кий нима колхозлы госу- 
дарственнӧй складысь вӧ- 
лі сетӧма 150 килограмм 
пызь, медътм обеспечнтнт.і 
няньӧн чсстнӧя уджалысь 
колхозникъясӧс. Но тані 
артмис дзик мӧдарӧ. И. В . 
Воробьев 1940 воын уджа- 
ліс 48 трудодень, а таво 
пырна ветліс, гындысис, 
заработайтіс сьӧм, а кол- 
хозса нредседатель 0. Се- 
менчин ёрт сылы мед- 
первой сетіс 10 килограмм 
нянь. Мӧд мортӧн нянь 
босьт^с В. Т. Раевский, 
коді сідзжӧ колхозын пра- 
мӧя оз уджавлы, а честнӧя 
уджалысь колхозникъяс 
унджыкыс эз получитны.

Фактъясыс висьталӧны 
сы йылысь, мый тайӧ кол- 
хозас лодыръяс, честнӧйг 
колхозникъяс дорысь по- 
четнӧйджыкӧсь.

В. Лушков.

Ответст. редактор 
А. Е. ШАДРИН.

Райсоюз складын вузалӧм 
вылӧ имеитчӧны: лизунец 
сов, детскӧй койкаяс,
гидравлическӧй пресс,
цечерскӧй тӧчилаяс, крас- 
каяс, конторскӧй тшӧтки- 
яс да тимофеевка кӧйдыс.

Райпотребсоюз.

